
ACTA DA SESIÓN ORDINARIA DO PLENO DO CONCELLO CELEBRADA EN 

DATA 24 DE MARZO DE 2025 

 

ASISTENTES: 

Alcalde-Presidente: 

D. Ángel Alvariño Saavedra (PSG-PSOE) 

Sres./as. Concelleiros/as: 

D. Ángel Salvador García Cordero (PSG-PSOE) 

Dª. Ángeles Puentes Maceiras (ídem) 

Dª. María Ángeles Bello Salazar (ídem) 

D. Javier Novo Rodríguez (ídem) 

Dª. Margarita Díaz Sanz (ídem) 

D. Jonathan Fernández Ríos (PP) 

Dª. Cristina Bouza Bellón (BNG) 

D. Rubén Ríos Curbeira (ídem) 

D. Carlos Caaveiro Puentes (MOVENEDA) 

 

Na Casa do Concello da Vila de Neda, sendo as doce 

horas e trinta minutos do día vinte e catro de marzo 

de dous mil vinte e cinco, convocado en forma 

regulamentaria, reúnese en primeira convocatoria, 

baixo a presidencia do Sr. Alcalde D. Ángel Alvariño 

Saavedra, en sesión de carácter ordinario, o Pleno 

do Concello, ao cal asisten os concelleiros e 

concelleiras que na marxe se relacionan, escusando 

a súa asistencia o Concelleiro do PP, D. Eladio 

Romero Neira.  Actúa como Secretario o titular deste 

Concello de Neda, D. Alejandro R. Antelo Martínez, 

asistindo tamén a Interventora, Dª. Sonia Lorenzo 

Barbeito. 

 

Sendo a hora sinalada e co quórum regulamentario a Presidencia acorda dar comezo á 

sesión, pasándose ao estudo dos asuntos incluídos na orde do día cursada xunto coa 

convocatoria, adoptándose, en relación cos mesmos, os acordos que pola mesma orde se 

pasan a consignar. 

1º.- APROBACIÓN, SE PROCEDE, DA ACTA DA SESIÓN ANTERIOR, 

ORDINARIA CELEBRADA EN DATA 27/1/2025 

O Pleno, en votación ordinaria e por maioría absoluta, presta aprobación á citada acta, 

con 9 votos a favor, e 1 abstención do Sr. Fernández Ríos, motivada pola súa inasistencia 

á sesión. 

2º.- DACIÓN DE CONTA DOS DECRETOS DA ALCALDÍA COMPRENSIVOS 

DO 4/2025 AO 15/2025 

O Pleno toma coñecemento dos citados Decretos, copia dos cales quedan a disposición 

dos/as Sres./as corporativos/as. 

3º.- RECOÑECEMENTO EXTRAXUDICIAL DE CRÉDITOS 3/2025 

O Pleno coñece da proposta da Alcaldía, previamente ditaminada pola Comisión 

Informativa de Facenda en Contas en sesión de 18 de marzo de 2025: 

Asunto: Recoñecemento de obrigas procedentes de exercicios anteriores con cargo ao 
orzamento do ano 2024, prorrogado ao exercicio 2025 (Expediente 3/2025 de 
Recoñecemento Extraxudicial de Créditos) 
Expediente en TEDeC Nº: 2025/T003/000018 

 

Vista a necesidade de recoñecer extraxudicialmente créditos pola existencia de facturas 
rexistradas e correspondentes a servizos e/ou subministros prestados e/ou realizados 
no exercicio 2024 ou incluso nun anterior, pero que non puideron ser obxecto de 



aprobación no mencionado exercicio, tal e como se detalla na Providencia de inicio 
deste expediente. 
 
Tendo en conta o informe emitido ao efecto pola Interventora municipal, e co fin de evitar 
prexuízos económicos para o concello derivados do incumprimento dos prazos máximos 
de pago, e dado que se trata de gastos nos que efectivamente se incorreu nos exercicios 
2023 e 2024, pero que non puideron ser aplicados ao exercizo correspondente por non 
ser presentados polo proveedor con tempo suficiente para poder ser aprobados no dito 
exercicio. 
 
E dado que en aplicación do principio de anualidade orzamentaria, a cada exercicio 
impútanse os gastos que se produxeron no mesmo, sen máis excepcións que as 
contempladas na normativa sobre facendas locais. Así, e dentro de tales excepcións 
atópase a posibilidade de aplicar aos créditos do orzamento corrente, no momento do 
seu recoñecemento, as obrigas procedentes de exercicios anteriores e relativas aos 
expedientes de Recoñecemento Extraxudicial de Créditos, como é este o caso;  
 
Tendo en conta a xustificación das discrepancias manifestadas no informe da 
intervención municipal, 
 
Esta alcaldía propón: 
 
Primeiro.- Aprobar un expediente de recoñecemento extraxudicial de créditos para 
aprobar as facturas que se relacionan a continuación, e que forman parte do Expediente 
de Recoñecemento Extraxudicial de Créditos 3/2025, por un importe total de 
12.971,12€: 
 

APLICACIÓN NOME TEXTO EXPLICATIVO IMPORTE 

920 22502 

DEPUTACION PROVINCIAL - 

RECADACION 

RECIBO IBI ANO 2023- NAVE EN AVDA.MEDICO 

CEBREIRO Nº 88 (ANTIGUA SEAT) 2.660,77 

920 22502 

DEPUTACION PROVINCIAL - 

RECADACION RECIBO IBI ANO 2023- NAVE PUNTAL DE ABAIXO 66,66 

161 22101 EMAFESA 

AUGA COTA VARIABLE POR CONSUMO NOVEMBRO 

2024 2.815,43 

342 22100 

GAS NATURAL SERVICIOS 

SDG S.A. 

ENERXIA ELECTRICA POLIDEPORTIVO S.ISIDRO 

SETEMBRO 2024 480,02 

165 22100 

GAS NATURAL SERVICIOS 

SDG S.A. 

ENERXIA ELECTRICA ILUMINACION PUBLICA-

(ALGECIRAS,36) SETEMBRO 2024 335,44 

330 22100 

GAS NATURAL SERVICIOS 

SDG S.A. 

ENERXIA ELECTRICA CASA DA CULTURA SETEMBRO 

2024 297,24 

342 22100 

GAS NATURAL SERVICIOS 

SDG S.A. ENERXIA ELECTRICA PISCINA SETEMBRO 2024 350,84 

312 22100 

GAS NATURAL SERVICIOS 

SDG S.A. 

ENERXIA ELECTRICA CENTRO DE SAUDE 06/09/2024 - 

06/10/2024 282,58 

165 22100 

GAS NATURAL SERVICIOS 

SDG S.A. 

ENERXIA ELECTRICA ILUMINACION PUBLICA-

(RIBEIRA DO COTO,8) OUTUBRO 2024 199,55 

165 22100 

GAS NATURAL SERVICIOS 

SDG S.A. 

ENERXIA ELECTRICA ILUMINACION PUBLICA-

(FAUSTO CANSADO,14) OUTUBRO 2024 371,25 

165 22100 

GAS NATURAL SERVICIOS 

SDG S.A. 

ENERXIA ELECTRICA ILUMINACION PUBLICA-

(EMPEDRON,15) OUTUBRO 2024 328,97 



161 22100 

GAS NATURAL SERVICIOS 

SDG S.A. 

ENERXIA ELECTRICA BOMBEO DA MERCED 1-9/3-11-

2024 637,16 

165 22100 

GAS NATURAL SERVICIOS 

SDG S.A. 

ENERXIA ELECTRICA ILUMINACION PUBLICA-

(RABAŃEDA,2) OUTUBRO 2024 149,88 

342 22100 

GAS NATURAL SERVICIOS 

SDG S.A. 

ENERXIA ELECTRICA POLIDEPORTIVO S.ISIDRO 

OUTUBRO 2024 472,37 

241 22100 

GAS NATURAL SERVICIOS 

SDG S.A. 

ENERXIA ELECTRICA EDIFICIO DA TOELEIRA 

OUTUBRO 2024 221,07 

165 22100 

GAS NATURAL SERVICIOS 

SDG S.A. 

ENERXIA ELECTRICA ILUMINACION PUBLICA-

(MOURELA ALTA,8) OUTUBRO 2024 209,25 

165 22100 

GAS NATURAL SERVICIOS 

SDG S.A. 

ENERXIA ELECTRICA ILUMINACION PUBLICA-

(ALGECIRAS,36) OUTUBRO 2024 354,09 

165 22100 

GAS NATURAL SERVICIOS 

SDG S.A. 

ENERXIA ELECTRICA ILUMINACION PUBLICA-

(XENERAL MORGADO,1) 01/10/2024 - 21/10/2024 402,72 

342 22100 

GAS NATURAL SERVICIOS 

SDG S.A. ENERXIA ELECTRICA PISCINA 01/10/2024 - 21/10/2024 73,59 

330 22100 

GAS NATURAL SERVICIOS 

SDG S.A. 

ENERXIA ELECTRICA CASA DA CULTURA OUTUBRO 

2024 457,34 

341 22699 HNOS. CASTRO BRAGE S.C. 

SUBMINISTRO DE EMPANADA PARA RUTA DOS 

MUIŃOS 26,81 

231 22699 HNOS. CASTRO BRAGE S.C. SUBMINISTRO DE PROIAS PARA C.CIVICO 218,28 

338 22602 

ONDA VARELA 

COMUNICACIONES 

PUBLICIDADE RADIO FORMULA FUN. CAMPAŃA 

""FESTA DO PAN E NOITE DE BOLOS 2024"" 193,60 

330 22699 

PANIFICADORA GERMAN 

S.L. 

SUBMINISTRO BOLIŃOS PREŃADOS E ASADO 

CASTAŃAS FESTA SAMAIN S.ISIDRO 26-10-24 700,00 

231 22699 

PANIFICADORA GERMAN 

S.L. 

SUBMINISTRO DE BOLIŃOS PREŃADOS / ASADO DE 

CASTAŃAS MAGOSTO 3Ş IDADE 200,00 

341 22799 SEDEGA S.L. PERSOAL DE APOIO PARA CARREIRA 371,71 

330 22699 

SOCIEDAD XERAL DE 

AUTORES E EDITORES 

0003333211 CASA DA CULTURA REPRESENTACION 

17/06/2023 ROSA CARAMELO - - ARTUR TRILLO 42,35 

330 22699 

SOCIEDAD XERAL DE 

AUTORES E EDITORES 

0003333211 CASA DA CULTURA REPRESENTACION 

15/10/2023 GELA-GELA / GÜELA-GÜELA 52,15 

   

TOTAL…................................................................... 12.971,12 

 
 
Segundo.- Que a aprobación deste gasto dea lugar ás anotacións contables e 
orzamentarias que legalmente xeneren, continuándose co procedemento, unha vez 
recoñecidas as obrigas polo Pleno Municipal, segundo o reparto de competencias 
vixentes no concello.     

 

VOTACIÓN: O Pleno, en votación ordinaria e por maioría absoluta, con 6 votos a favor 

dos Sres./as Concelleiros/as de PSdeG-PSOE, e 4 abstencións dos Sres./as 

Concelleiros/as de PP, BNG e MOVENEDA, presta aprobación á transcrita proposta, 

quedando convertida en acordo. 

 



4º.- MOCIÓN DO GRUPO MUNICIPAL DO BNG PARA SOLICITAR Á XUNTA 

DE GALICIA A APROBACIÓN POR LEI E A POSTA EN MARCHA DUNHA 

VALEDORÍA DE IGUALDADE, ADEMAIS DE MEDIDAS DE REFORZO NA 

LOCALIDADE EN MATERIA DE IGUALDADE 

A portavoz do BNG, Sra. Bouza Bellón, defende a moción do seguinte tenor literal: 

“Dona Cristina Bouza Bellón Portavoz do Grupo Municipal do Bloque Nacionalista 

Galego  (BNG) no Concello de Neda ao abeiro da lexislación vixente, presenta a seguinte 

MOCIÓN para o seu debate no Pleno da corporación. 

 

EXPOSICIÓN DE MOTIVOS 

 

O feminismo, máis que nunca neste inicio de 2025, é unha necesidade para responder ao 

rearme do machismo e ao avance das posicións máis reaccionarias e mesmo fascistas ao 

longo do planeta. Hai xa máis de cen anos que o 8 de marzo comezou a recoñecerse e 

consolidarse como unha data internacional de reivindicación e loita pola igualdade de 

dereitos das mulleres e a forma de honrala é impulsar avances concretos para que os 

dereitos lexislados sexan dereitos reais. 

 

Na última década, a forza do feminismo fixo que se produciran cambios lexislativos e un 

proceso de toma de conciencia colectiva que nos fixo avanzar posicións. Mais hoxe, 

vemos con preocupación o avance de posicións e medidas abertamente retrógradas no 

ámbito social ou institucional, con consecuencias que agravan a desigualdade e mesmo 

cuestionan a existencia da violencia machista que ameaza as nosas vidas. 

 

A fenda salarial continúa, continuamos con  sobrerrepresentación das mulleres nos tramos 

de menores ingresos e a infrapresenza nos de maiores ingresos. Ademais, segue 

aumentando a desigualdade das pensións e todos estes factores fan que permaneza a 

situación de feminización da pobreza. 

 

O feito de que haxa innumerables dereitos e medidas recollidas no marco lexislativo que 

non se cumpren na vida diaria debe facernos reflexionar sobre a necesidade de que se 

muden e actualicen as ferramentas para os facer efectivos. Por iso, a reivindicación do 

8M debe apostar por ferramentas concretas e fuxir de declaracións de intencións, dar 

cabida ás demandas do feminismo galego e empregar o autogoberno para avanzar en 

dereitos. 

 

Fronte ao conformismo e á declaración de intencións, fronte á tentación de quen aproveita 

a vaga reaccionaria para rebaixar a esixencia ás institucións, propoñemos a creación 

dunha Valedoría de Igualdade como órgano de defensa cidadá perante situacións de 

discriminación, directa ou indirecta, por razón de xénero, con funcións de investigación, 

asesoramento, mediación e elaboración de propostas de sanción para a promoción da 

garantía do cumprimento do principio de igualdade. 



 

Para situar Galiza nos máis altos estándares de promoción da igualdade e de loita contra 

a discriminación por razón de xénero, faise preciso avanzar na constitución de organismos 

públicos independentes que velen polo cumprimento e garantía dos dereitos xa 

recoñecidos formalmente na lexislación. 

 

Por iso, é necesaria unha Valedoría da Igualdade entendida como autoridade independente 

que asesore e asista á cidadanía diante de posíbeis situacións de discriminación, directa 

ou indirecta, por razón de xénero, que se produzan no sector privado así como promover 

vías de negociación e recomendacións que poñan fin a situacións de discriminación como 

as que continúan a rexistrarse aínda hoxe en moitos ámbitos. 

 

É por todo o exposto con anterioridade, polo que o Grupo Municipal do Bloque 

Nacionalista Galego somete a debate e aprobación polo Pleno deste Concello esta moción, 

propondo a adopción dos seguintes ACORDOS: 

 

1. A Corporación municipal do Concello de Neda reafirma o seu compromiso coa loita 

feminista e o apoio ás mobilizacións e reivindicacións do feminismo galego de base. 

 

2. A Corporación municipal do Concello de Neda  demanda da Xunta de Galiza o impulso 

dun proceso con ampla participación social e institucional para a aprobación por lei antes 

do remate do ano 2025 dunha Valedoría de Igualdade, autoridade independente de defensa 

cidadá que asesore e asista diante de posíbeis situacións de discriminación, directa ou 

indirecta, por razón de xénero, que se produzan no sector privado así como promover vías 

de negociación e recomendacións que poñan fin a situacións de discriminación, con 

funcións de investigación, asesoramento, mediación e elaboración de propostas de 

sanción para a promoción da garantía do cumprimento do principio de igualdade. 

 

3. Desenrolar un Plan de Igualdade Municipal 

 

4. ⁠Reivindicar o papel das mulleres rurais dende a propia administración e a través das 

AAVV.  

 

5. ⁠Establecer unha programación por curso  entre o concello e os axentes educativos  en 

materia de igualdade en todas as etapas educativas.  

 

6.  Aplicar a perspectiva de xénero en todas as políticas do concello.  

 

9. Promover a formación en igualdade para persoal do concello, protección civil e 

entidades locais”. 

 

DEBATE: ficheiro resultante da gravación audiovisual da sesión. 

 



VOTACIÓN: O Pleno, en votación ordinaria e por unanimidade dos asistentes (10 votos) 

presta aprobación á transcrita moción. 

 

5º.- ROGOS E PREGUNTAS 

 

Constan en ficheiro resultante da gravación audiovisual da sesión. 

E non habendo máis asuntos que tratar na orde do día, polo Sr. Alcalde levántase a sesión 

cando son as trece horas e cinco minutos do día sinalado no encabezamento, de todo o cal 

esténdese a presente acta, do que eu, Secretario, dou fe e certifico. 

 

O Alcalde     O Secretario Xeral 

